
3.1 Дыбыс 
Сахна - өнерпаз үшін киелі әрі қастерлі орын екені бәрімізге белгілі. Және де өнерпаздың өсуіне және шыңдалуына көп әсер беретіні анық. Сондықтан сахнаға болашақ музыкантты дағдыландыру барысында, сахна мәдениетімен сондай-ақ  жүріс-тұрыс, өз-өзін еркін ұстау сияқты ережелермен таныстыру қажет. Ол үшін баланы жастайынан, яғни алғашқы аспап ұстағаннан бастап сахна өнеріне бейімдеу керек. 
Сахнадағы өнер көрсету кезінде (концерт, байқауларда) тыңдаушы әуелі аспаптан шыққан дыбысқа мән береді. Сондай-ақ өнерпаздың ішкі дүниесімен байланыса шығып, жүрекке жеткен жағымды дыбысы, көрерменнің есінде көпке дейін қалатынын да біз білеміз. Сондықтан өнерпазды тәрбиелеу кезінде дыбысқа аса маңызды көңіл бөлу керек. Жоғарыдағы тақырыпта дыбыстың шығару жолдарын, яғни оң қол, сол қолдың орындаушылық ерекшеліктерін көрсетіп өттім. Әр аспаптың өзіне тән әуезді, әсем дыбысы болады. Қобыз аспабында да өзіндік құлаққа жағымды, сазды дыбысы бар. Сол дыбысты дұрыс шығару үшін мен бірнеше қағидаларды жазып өткенді жөн көрдім.
Интонация:
Интонация-музыкалық тілмен айтқанда, дыбыстардың дәл және таза орындалуы. Қобыз аспабының интонациясы басқа ішекті аспаптарға қарағанда өте күрделі әрі қиын. Өйткені ішектерді тырнақтың үстімен ойнағандықтан, сондай-ақ перне (лад) болмағандықтан, дыбысты таза әрі дәл алу жаңа өнерпазға қолайсыздау. Егерде сол дыбысты шығару жолдарын, ережелерін жетік меңгерсе, оқушы уақытымен дыбысты таза әрі сапалы шығара алады. Ол үшін талмай еңбек етіп, ұстаздың айтқанын уақытылы, дұрыс орындау керек. Егер оқушының алған нотасы (дыбысы) таза шықпаған жағдайда дыбысты дер кезінде тазалап отыру керек. Таза дыбысқа жету үшін көп жаттығулардың көмегімен жүйелі түрде дайындалу керек. Оқушының таза интонациясы екі фактордан тұрады:
1) Есту қабілеті;
2) Саусақтардың өз орнына дұрыс орналасуы.
Ең басты мақсат- оқушының таза әрі дұрыс интонацияны шығарып ойнаудан бұрын, аспаптың құлақ күйін дұрыс, таза келтіру қажет. Алғашқы кезде оқытушы аспапты өзі келтіріп бергені дұрыс. Кейіннен аспаптың құлақ күйін келтіруін оқушының өзіне біртіндеп үйрету керек. Оқушының есту қабілеті жетік дамығаннан кейін ғана дыбыстың тазалығымен жұмыс жасау қажет. Және оқушы өзі де таза алмаған дыбыстарды дер кезінде сезініп қадағалауын үйрету керек. Егерде нота таза алынса, дыбыс қанық әрі ашық естіледі. Ал керісінше нота таза алынбаған жағдайда, дыбыс анық шықпайды.
Интонацияны таза алу үшін сольфеджиолау (әндету) тәсілі де көмектеседі. Сабақтың басында ойнайтын шығарманы оқушының өзіне сольфежиолау арқылы  айтқызып алу керек. Егер бала таза айтып тұрса, ойнау барысында сол таза дыбысты алуға тырысады. Сабақ өту барысында оқушыға аспаптағы нотаны «жоғары», «төмен» ал деп ескертудің қажеті жоқ. Керісінше, дыбысты таза алмаған жағдайда оны тоқтатып, өз бетімен дыбысты таза тауып ойнауын сұрап, саусақтарының дәлме-дәл орындарын табуға жаттықтыру қажет.
Көбінесе таза емес, яғни дәл емес интонация, оқушы сазды, созыңқы шығармаларды ойнағанда кездеседі, керісінше жылдам екпінді (темпті) шығармаларды ойнаған кезде интонация анық білінбейді. Жалпы дыбыстың таза алынуын ашық ішектерде тексеруге болады. Сондай-ақ ысқышпен қатар дыбысты (pizz) ішекті шерту әдісімен алып, саусақтарды керекті жеріне дәл қойып жаттықтыруға да болады.
Оқушының есту қабілеті жақсы дамыған кезде, құлақ күйі келмеген аспапта да ойнай алады, себебі ішкі есту қабілеті саусақ қимылын бақылап тұрады. Бірте-бірте есту қабілеті толыққанды дамығаннан кейін, оқушы аспабының құлақ күйін дұрыс әрі таза келтіріп үйренеді.
Ішектердің бір-бірімен байланысуы:
Ысқыштың бір ішектен екінші ішекке ауысқан кезінде орындалатын әуеннің бағытына байланысты әртүрлі қозғалыстар іске асырылады. Мұндай ауысуларда ысқыш жоғары жүрген кезде легато тәсілімен, ал ысқыш төмен жүрген кезде біркелкі ауысқан жөн. Ысқыш әр ішекке ауысқан кезде иық бөлігі де біртіндеп көтеріліп, түсіп тұрады. Түсіндіре айтқанда ысқыш «шанамен сырғанағандай» ішектен ішекке ауысып жылжу арқылы біркелкі қозғалыста болады.
Ішектердің бірігу процесінде оң қолдың атқаратын жұмысының белгілі ережелері: ысқыштың (соль ішегінен ре ішегіне легато тәсілімен) төмен ( П ) қозғалысында, иық пен білек төмен түседі, ал ысқыштың (ре ішегінен ля ішегіне) жоғары ( V ) қозғалысы кезінде, иық пен білек көтеріліп, буындары босатылады. Оң қол жұмысының сәттілігі – ішекті бір-бірімен байланыстыру ережелеріне сүйене отыра, оң қолдың буындарының түрлі қозғалыстарын орынды пайдаланып, иілімді және жұмсақ жүргізуінде.
Аппликатура:
Аппликатура – музыкалық аспаптарда ойнау үшін қойылатын қол қойылымдары. Ішекті аспаптарда сол қолдың аппликатурасы саусақьардың ішектерді ретімен басып ойналуы үшін сондай-ақ нотаға белгілеу үшін пайдаланылады. Аппликатура ыңғайлы қойылса, әр түрлі музыкалық шығармаларды жеңілдетіп, саусақтардың жылдам әрі нақты қозғалысына септігін тигізеді. Сонымен қатар дыбыстың таза, әсем шығуына көмектеседі және күрделі шығармаларды ойналуын жеңілднтнді. Жалпы қобыз аспабында дыбыстың таза (интонация) берілуі аппликатура мен тығыз байланысты. Дұрыс қойылмаған аппликатура шығарманы орындау барысында, оқушының таза ойнамауымен қатар, техникалық ыңғайсыздыққа да әкеліп соғады.
Оқушы дұрыс аппликатуралық амал-тәсілдерді меңгеру үшін, мажор мен минорлы гаммаларды, сондай-ақ  арпеджио тәріздес пассаждардың саусақ қойылымдарын өте жетік меңгеруі керек. Мұның өзі қандайда бір қиын пассаждар кездескен кезде, оқушыға көп мүдірмей ойнап кетуіне көмектесді. Шығарманы орындаған кезде өз бетімен аппликатуралық амал-тәсілдерді, сондай-ақ позициямен гамма аппликатурасынан алшақтап кетпеуді ұстаздың өзі қадағалап отыруы керек.
Позиция және позицияға ауысу:
Сол қолдың және оң қолдың аспаптың мойнында (гриф) орналасу тәртібін – позиция деп атайды. Ноталық хатталымда позициялар рим сандарымен белгіленеді. Аспаптың позициялық бөліктері, сол қолдың аппликатурасының ыңғайлы калыптасуына және сол қолдың еркін қозғалуына көмек береді. Ал саусақтардың бір ішектен екінші ішекке ауысуын, жәнеде бір дыбыстан екінші дыбысқа ауысуын позиция ауысуы деп аталады. Негзінде қобыз аспабында V-VI позицияларға дейін ойналады.
Ысқышты жүргізіп, сол қол саусақтарының ішекке орналасуын меңгеріп, дыбыс тазалығы мен оның ара қашықтығын (интервалдарын) сезініп, ұға бастағаннан кейін, оқушы позициядан позицияға ауысуды үйренген жөн. Алғаш қобыз ұстаған оқушының алғарлығымен дайындығна қарай уақыт өте 2-3 позицияларға өткені дұрыс. Позицияға ауысу үшін, керекті нотаны саусақтармен дәл басып, бақылап отырып жаттығу керек. 
Позиция ауысудағы негізгі мақсаты – бір дыбыстан екінші дыбысқа жеңіл әрі үйлесімді елемеусіз сырғу (glissando) тәсілі арқылы жайлап ауысып өту. Оқушы бірнеше жаттығулар жасалғанна кейін, бірте-бірте жылдамдаьып, барынша саусақ ауысуын сездірмей өту қажет. Позициядан позицияға ауысқан кезде, қолдың барлық буындары қозғалыста болады. Сондай-ақ позициядан жеңіл ауысу тәсілін меңгеру үшін мына ережелерді есте ұстаған дұрыс:
1) Буынды бос еркін ұстау;
2) Бас бармақпен аспаптың мойнын қысып ұстамай, басқа саусақтарға көмек беріп бірге қозғалыста болу;
3) Позициядан көшу кезінде, қолды ішекте көтермей, білдіртпей сырғып, дыбысты барынша жұмсақ шығару.
Ырғақ:
Ырғақтың музыкада алатын орны ерекше. Қобыз үйрету  кезінде (процесінде), ырғақты түсіндіруге көп көңіл бөлінуі керек. Алғашында оқушының дәлме-дәл  санап ойнауын ұстаз өзң қадағалап отырғаны дұрыс.  Оқушыны ырғаққа тәрбиелеу-жалпы шығарма екпінін сезінуді жетілдіріп, тактідегі ұзақтықты  тез қабылдауды үйретеді. Сабақ беру процесінде  біртіндеп жаңа ырғақтарды меңгере беруі қажеь. Мысалы бірінен кейін бірі келіп отыратын ширектік  сегіздік, он алтылық  ноталарды, пунктирлі, затакт, синкопалық  ырғақтарды түсіндіріп, ойнатып жаттықтыру жатады. Ырғақты қалыптастыру кезеңінде ұстаз оқушының  дұрыс санамай отырғанын ескеріп, оны дер кезінде түзетуге шара қолдануы қажет. 
     Оқушының шығарманы ойнау барысында тыныс белгілерін (пауза) санамауы, нота  ұзақтығын жеткібей қысқартып ойнауы, техникалық өрістерді жалпы дұрыс санамауы, динамикалық  тәсілдерді пайдаланбауы, сондай-ақ екпінді жылдамдатып немесе жайлатып отыруы, ырғақты дұрыс  меңгере алмауынан болады. Сондықтан, шығармаларды талдаған кезде, оқушыға жәй екпінде санап үйреткен дұрыс. Ырғақты жақсы меңгерген оқушы, жоғарыда айтылған қателіктерге бой ұсынбайды.


Екпін:
Музыкалық шығармаларды  орындаудағы жылдамдық  қарқыны екпін деп аталады. Әрбір шығарманың басында  оның екпіні жазылып, көрсетіледі. Екпіннің өлшеміне қарай шығарманың мінез-құлқы (характер) ашылады. Сондай-ақ екпін жәй, орташа, жылдам болып негізгі үш топқа бөлінді Оның  белгілері де итальян сөзімен жазылып, қалыптасып келеді. Сонымен қатар өз ана тілімізде де жазылып жүр.
Мысалы жәй екпіндер:
-өте жәй,созып,
-жәй, кең.
-асықпай, жәй.
-ауыр, мұңды.
Орташа екпіндер:
-асықпай, орташа
-сәл,жылдам.
-бірқалыпты,орташа.
Жылдам екпідер:
-жылдам, шапшаң.
-ширақ, қыздыра.
-өте тез, өте жылдам.
-аса жылдамдылықпен. т.с.с.
Дегенмен шетел шығармалары қобыз аспабында ойналатынын ескеріп, оқушыға итальян тіліндегі екпіннің түрлерін де білгені абзал.
Динамика:
Динамика (грек тілінде “күшейту”) – музыкалық шығармалардың  табиғи болмысы мен орындалу ерекшеліктерін айқындау үшін қолданылады. Сондай-ақ дыбыстың күшін күшейтіп немесе азайтып, орташа, қатты және өте қатты шығару үшін де қажет ететін белгілер. Динамикалық белгілер негізінде итальян тілінде белгіленеді.
Жиі кездесетін динамикалық белгілер:
   Forte                                f - қатты
   Fortissimo                       ff - өте қатты
   Mezzoforte                      mf - орташа
   Piano                               p - дыбысты ақырын (бәсең) шығару
   Pianissimo                      pp - дыбысты өте ақырын (бәсеңірек) шығару
   Creschendo                     cresc - дыбыстың күшін біртіндеп үдету (шығару)
   Diminuendo                    dim -  дыбысты біртіндеп ақырындату (бәсеңдету)
   Sforzando                        sfz - дыбысты кенеттен қатты шығару
Бұл динамикалық белгілермен қатар  шығарманың орындау ерекшеліктерін  көрсететін белгілер де  кездеседі:   
Con moto                    қозғалта, қимылдата
Dolce                          нәзік, жұмсақ
Cantabile                    әндете ойнау
Poco a poco                біртіндеп (көп немесе аз)
 Piu  mosso                   тездете
 Accelerando                 жылдамдата
 Meno mosso                 сәл баяулата,жәйлата
 Subito                           кенеттен
 Sostenuto                      салмақпен, сабырлы
 Rubato                          ритмикалық еркін ойнау
 Molto                            өте, анағұрлым
 Leggiero                       жеңіл

2.2 Қобызда қолданылатын техникалық өрістер
Деташе:
Қобыз тартуды үйретудің бірі – орындалатын шығарманың әуенінің көркемдік сапасына және техникалық  әдістеріне көңіл бөлу.  Бұл скрипкада кездесетін алуан түрлі ойнау тәсілдерінің қобызда да  кездесіп ойналатындығы. Осындай негізгі тәсілдердің бірі  деташе деп  аталады. Деташеге белгілі бірнеше талаптар қойылады, мысалы: 
а) әрбір дыбыс бөлек-бөлек, ысқышты төмен жоғары қозғалыспен, құлашты кең сермеп ойналады. Әрбір дыбыс анық, бірқалыпты жұмсақ қозғалыспен,  ысқыштың ауысуы сезілмей өтуі керек. Деташе тәсілі шығарманың ырғағы мен сипатына қарай толық немесе ысқыштың әр бөліктерінде,  яғни ортасында орындалады;
б) ішектің дұрыс тербелісін, яғни табиғи дыбысталуын қамтамасыз ету үшін ысқышты  тиекке қарама-қарсы (параллель) етіп жүргізу;
в) ысқыштың салмағы жоғарыға қарағанда төменгі бөлікте біршама көп  екенін ескере отыра,  ысқыштың барлық ұзындығы бойынша біркелкі дыбысталуды сақтау үшін қобызшы  жоғары бөлікте бірінші  саусақ көмегімен ішекке қолдың күшімен ысқышқа  салмақ түсіре ойнау керек.
Оқушылар үшін ең қиыны дыбысталу күші бойынша біркелкілікке жету болып табылады. Ең табиғилығы және жеңілі ысқышпен төмен ойында diminuendo дыбысталу және ысқыш  салмағының ерекшелігіне байланысты жоғары ойында  crescendo дыбысталу болып табылады.
Ішекке ысқышты басу күші  ысқыштың белгілі бір бөлігіндегі  ойынға ғана байланысты емес, ысқышты жүргізудегі жылдамдыққа  да байланысты, жылдамдық қаншалықты көп болса, ішекпен қыл қатынасы соншалықты  тығыз болу керек, яғни, сыбырлап ойнау, жеңіл дыбысталу болмас үшін ішекке ысқышты қысып ұлғайту керек.
Әсіресе, оң қолдың бұлшық еттері мен  барлық буындардың жеткілікті  бос болғаны жақсы, себебі, бір кішкене артық күш салу, қолдың кәсіби ауырлауына шалдығу қаупін айтпағанда, ойындағы дыбысталуға кері әсерін тигізеді. Жоғарыда айтылғандай, іргелес сызыққа негізгі талап білек буыны мен саусақ қозғалысы көмегімен  бағыттың біркелкі ауысуы болып табылады.
Легато:
Деташе секілді, легато да іргелес штрих. Сондықтан, легатоға деташедегі сияқты талаптар қойылады. Легато – ысқышқа екі немесе бірнеше нотаның біріккен  ойын әдісі. Легато тәсілі нотадан нотаға көшкен кезде ысқыш бірқалыпты жүріп, қол саусақтарының ауысуы білінбей  кезектесіп өтуі керек. Негізгі мақсат: лига бойында неше нота болса, соған ысқышты үнемдеп жұмсай білу. Екі, үш, одан да көп дыбыстың арасында үзіліс болмай, ысқыш бірқалыпты жүріп дәлдікпен бөлінсе, дыбыс әсем әрі таза болып шығады.
Мұнда ысқыштың нақты орналасуы деташеден гөрі аса маңызға ие. Бұдан шығатын қорытынды - сол қолдың анық және  ырғақтық жұмысын талап ету, жақсы артикуляция, позицияны ауыстыру мен ішекті ауыстыруда  иелік ету. Егер орындаушыдан позицияны ауыстыруда немесе ысқышты ауыстыруда кедергі  туындаса, тез  пассажда немесе кантиленаларда  легатоның да әсері бұзылады.
Легато тәсілі ысқыштың орналасуының динамикалық реңімен  байланысты. Осылайша, легато пассажындағы crescendo ысқыш үзігінің біртіндеп ұлғаюы арқасында орындалады, ал diminuendo – оның  азаюы арқасында. Қатты айтқанда пассаждағы легато  динамикалық  реңдерді есепке алмай, яғни біркелкі дыбысталумен ойнауды ысқышпен  төмен қозғалу жылдамдығы  қатаң біркелкі болмайды. Ысқыштың төменгі бөлігіндегі қозғалыс біршама  ақырын, ал жоғарғы бөлігінде – біршама қарқынды, яғни тығыз болады. Жоғарыда аталған реңдер ысқышты жүргізудегі  бұл ерекшелікті бұрынғыдан да ұлғайтады. Басқа жағдайда да ысқыш қозғалысын сәйкес түрде реттейді.
Мартле:
Мартле – бұл бөлек штрихтармен ысқыштың жоғарғы  бөлігінде орындалатын үзік сызық. Мартленің ерекшелігі штрихтар арасындағы  үзіліспен дыбыстың үзік шабуылының  барлығы болып табылады. Штрих қысқа әрі  жеңіл болу үшін ысқыш  тоқтаған кезде әр сызықтың алдында ысқыштың таяқшасын шамалы қысып, қозғалысы кезінде жіберуі керек. Мартле штрихы характері  бойынша дәрменді  болу керек, сонымен бірге ол жиі  нәзіктікті талап етеді.
Бұл тәсілдің ерекшелігі  тек дыбыстың басында акцент беріп, ысқышты  нұқи жылжыту. Акцент берілген нота  дыбысы алғашқы мезгілде  екпінмен шығып,  соңында біртіндеп дыбыс күші азая  түседі. Акцент сол қол саусақтарының дыбысты  басуына дәл келіп,екі қол бір-біріне сай қимылдап, дыбыстың басына күш  түсіре орындау қажет.
Стаккато:
Алдында өткен мартле тәсілі стаккато тәсіліне дайындық сияқты болып келеді. Бұл штрих-мартледен шыққан. Орындау принципі  дәл сондай. Жазылуында әрбір нотаның үстіне немесе астына нүктелер қойылып, ойналған кезде, дыбыс қысқа, нақты шығу керек. Мартледен айырмашылығы-бір ысқышқа бірнеше немесе көп, қысқа ноталар алынады. Стаккато тек ысқыштың  жоғарғы жағында емес, толығымен ысқышпен орындалады. Сонымен  бірге, ысқыштың жоғарғы таяқшасына қысымды бірінші саусақ жасайды, ал қалыпқа жақындай бере оның жұмысы  ысқыш салмағының ауырлауы арқылы азаяды. Ысқыштың төменгі жағында білек сүйектердің шағын айналыс қозғалысы іске  қосылады.
Бұл жерде саусақтың рөлі-уақытында ысқыштың «артық» салмағын алу болып табылады. Стаккатоның жылдам қарқында орындалуы  сол қол саусақтарының ысқышпен сәйкес келуіне қиындық  туғызады. Ауыр пассаждарды алдымен легатоны жаттап және оны қормен жылдам қарқынға дейін жеткізу ұсынылады. Стаккатоны алдымен сабырлық қарқында үйрену керек. Пассаж үшін ырғақтық ұйымдастыру, іштей «қағажыту» болатындай тірек пунктирлерін  табу маңызды.
Егер виртуозды мақсатта стаккато туралы айтсақ, (бірақ осы жұмыста қойылған мақсатқа кірмейді) онда бұл әрбір қобызшының  аспаптық мүмкіндіктерінің  арсеналына  табиғаттың өзімен берілген немесе берілмеген штрихтың  жалғыз түрі.  Стаккатоны өңдеуге болады, бірақ виртуоздық сенімділік дәрежесі жеке  бейімділікке байланысты.
Стаккатоны орындауда психологиялық сәт немесе  психомоторлық фактордың орны бөлек: кейбір қобызшылар  бұл штрихты ысқышқа  тізбелеген ұсақ  сүйрік штрихтардың қатары ретінде және  ысқышты қысу мен жіберуді тудыратын саусақ пен білек буыны қозғалысының орындалу  қатары ретінде көреді. Басқалары бұны қолға  түсірілген күшпен және үзілістермен орындалатын біртұтас  қозғалыс деп біледі. Тәжірбиеде байқалғандай  стаккато штрихының орындалуына бір мәнде қарауға болмайды.
Пунктирлі штрих:
Бұл штрих негізіне де мартле тәсілі жатады, себебі орындаушының  қажетті шарты дыбыс үзілістері, ысқышты қысу  мен жіберу болып табылады. Бұл штрихтің ерекшелігі  нота қатынасындағы  ұзақтықтың кезектесуінен тұратын пунктирлі  ырғақ болып табылады.  Бұның маңыздысы дыбыс үзілісімен қысу тек қысқа дыбыстың  алдында жасалатындығы , ал содан соң  ысқышты тоқтатуға болмайды. Оқушылар да ысқышты қысқа дыбыстан соң  тоқтату тенденциясы жиі кездеседі.
Бұл жағдайда доп ойынымен  салыстыруға болады: егер допты қабырғаға лақтырса, онда оны лақтырудан бұрын  қолыңмен ұстап қалуға болады, бірақ қабырғадан ол кедергісіз ұшып кетеді. Бұл ырғақты фиргура  екі түрлі тәсілмен орындалады: бір ысқышқа және  бөлінген штрихтармен.
Бөлінген штрихтармен ойнауда ұзақ дыбыс ысқышпен жоғары жүреді, ол қысқа-төмен. Әрдайым дыбыс үзілісінен кейін білек қысқа дыбыста  кенеттен түрткі жасайды, ал ұзын дыбыс  қозғалыс бағытының иілімді ауысымында жоғары болады. Бір штрихпен  ойнауда білектің  мұндай қозғалысы жоғары, төмен кезектеседі.
Спиккато:
Карл Флештің «Искусство  скрипичной игры» атты  еңбегінде спиккато  тәсілін  «секіретін» тәсілдерге емес «лақтыру» тәсілдеріне  жатқызады, себебі бұл тәсіл әр дыбыс үшін ысқыштың алдын ала жүрісімен байналысты. Спиккато тәсілі  салыстырмалы, ірі, кең болады. Онда ол иық пен білек буынының көмегімен  ысқыштың төменгі  бөлігінде орындалады. Ысқыш қылы ішекке бірден тиеді.
Бұл сызықты басынан игеру  үшін ысқышты төменгі жағына жақын ала отырып ысқыштың ортаңғы  бөлігіндегі деташеден  жүрген дұрыс, сонымен бірге кері бағытта біркелкі жанаса отырып, бағыттың өзгеруін  ішекте емес, ішек үстінде іске асыру керек. Штрих ішектен басталатын жағдайлар болады, бірақ ол ішектен  бөлінуде бірден тоқтайды. Штрих қаншалықты ұсақ, әрі тез керек болса, ол ысқыш ортасына  соншалықты жақын орындалады. Штрихтың қалыптан алынуына байланысты иықтың  рөлі азаяды да, білек буынының рөлі  қозғалыста өседі. Спиккатоны орындауда қыл тұтқасының серіппелі  иілмелі  саусақтары, әсіресе, кіші саусақтың рөлі зор. 
Бұл тәсіл – бірінің соңынан бірі ілескен біркелкі секіріп, жеке орындалатын өткір штрих. 
Акцент:
Акценттер орыдау негізінен  оң қолға байланысты. Оқушылар шығарма орындау барысында  көркем мәнерлеу  жағын көрсету  үшін, басқа да  көптеген штрихтарды  пайдаланады.  Акцент – бұл  қандайда да бір дыбысты  немесе аккордты  бөліп шығару. Ол дыбыс басында ысқыштың жедел жүргізілуімен  қарқынды орындалады:  бұдан да ауыр  жағдайларда, мысалы легато  штрихтың ортасында  ысқыш қозғалысын  жеделдетуден басқа   ішекке ысқышты қысу қажет: дыбысты бөліп шығарудың  бірнеше түрі бар, мысалы, сфорцандо (sf) –қозғалысты жеделдетумен  бірге қысу да  қатысатын өткір акцент; дыбысты сол қолмен  бөліп шығару; sp-қысу, өте  қысқа уақытта алғанда дыбысты  бөліп  шығару. Дыбысталудың басталуы  сол жерде бітеді, ал ысқыш  пиано  (p) қозғалысын жалғастырады.
Оқушылар акцентті орындағанда жиі  қате кездеседі,  мысалы акцент  алдында ысқыштың тоқтауы, сол себепті акцентті нотада  дыбыстың аса өткір, сүйір шабуылы. Мұндай жағдайда  акцент орнына  мартле болады.  Оқушыға акцен  пен мартлені орындаудағы   ерекшелікті түсіндіру керек.
Акцентті орындауда  мартледен  айырмашылығы ысқыш  тоқтамауы керек,  дыбыс шабуылы өткір болмаған жөн, ал ысқыш жылжуы  дыбыс басында  жеделдетілуі қажет. Бұл бөлімде аса қиын  штрихтарды игеру мәселесі   қозғалған жөн (мысалы «рикошет» және түрлі штрихтар  байланысы) себебі, бұл жерде  штрихтарды игерудің  бастапқы машықтарын үйрету сұрақтары  негізге алынады.
Артикуляция:
Артикуляция деп - музыкалық әуен мен  фразаларды құрайтын және қосып немесе  бөлек орындайтын дыбыстар  қатарын айтады. Артикуляцияны жиі-жиі фразировкамен  шатастырады. Бір фразаның ішінде  дұрыс жасалып,  орындаған ноталардың  группировкасын артикуляция дейді.
Егер де орындаушы лигамен  белгіленген ноталарды бір дыбысқа жинап, оны ойнап көрсете алса, онда оның артикуляциясы  дұрыс, жақсы жасалады деуге болады. Музыкалық әуен жақсы  артикуляциямен бөлініп,  орындалған кезде тұтас музыкалық ой болып шықса, фразировканың дұрыс орындалғаны. Ысқыш алмасуының  білінбей жүргізілуі  лига тәсіліне байланысты  болып келеді және  оның музыкалық  шығармаларда  артикуляция  жасауға үлкен көмегі тиеді.
Вибрация:
Вибрация - музыкалық ысқышты  аспаптардың мәнерлік  құралының бірі болып табылады, сол арқылы дыбыс мәнерге  және әсем әуенге  ие екендігін көрсетеді.  Вибрация сипаты толығымен  музыкалық  шығарманың мазмұнымен, әр  бөлек фразаның  қызметімен анықталуы керек. Вибрация тербелмелі   қозғалыстар,  негізінен сол қол  буындарымен жүзеге асады. Бірақ кәсіби  музыканттар вибрацияны  ешқашан  өз бетімен  мақсат деп есептемейді,  керісінше, бұл мәнерлі  құралымен тек  мазмұнына байланысты  қолдануды ұсынады.
Вибрация жасанды және табиғи болып келеді. Қандай да бір машықты игеру  үшін, алдымен  алдыңа мақсат қою керек. Бұл жағдайда өзіне қажетті  дыбысталуды алдымен елестетіп немесе есту керек, содан соң оның орындалуына  жетуге болады.
Дарынды оқушының музыкалық  сана сезімі,  мәдениеті  өскен сайын,  кантиленалық  шығармаларда өзі  вибрация (саусақ тербелісін) жасағысы келіп тұрады. Ал көбінесе оқушыны вибрация алуға  педагог үйрету керек.
Вибрация алдын-ала дайындалған  саусақтармен орындалады.  Саусақты түсіргенде  оның тербелісі бөлек  орындалады.  Ойнау машығында, қолдың қозғалысына артық  күш салмау, қобыз мойнында  үлкен саусақтың, сол қолдың бос болуы да міндетті  шарты болып табылады.
Вибрацияның орта жылдамдығы негізінен орындаушының   бұлшық аппаратына  байланысты.  Тез пассаждағы  вибрация тек тірек  нүктелерінде қолданылады. Өте кең және  аса тез емес  вибрация ерекше  ұлттық музыкада  қолданылады. Вибрация әр орындаушының  өз бетінше ойнау қабілетіне  қарай,  түсінігіне қарай шығады. Саусақтар вибрация  алған кезде  жиіленген немесе  орташа болады, оларды ұсақ немесе  көлемді вибрациялар  деп айыруға болады. 
Оқушы өз бетімен орындайтын  шығарманың фразаларының  сипатына вибрацияның  сәйкестігін белгілеуі тиісті. Орындалатын туындының музыкалық мазмұны қобызшыға  вибрацияның әсерлі, қарқынды  немесе жәй, сазды көлемде болуы  керектігінен хабар береді.
Ішекті аспаптарда вибрацияның  күшеюі терең  жан дүниенің  сезімдерін орындалып жатқан  әуенге қоса,  оған байланысты  көңіл-күйге тікелей бағынышты. Көбінесе вибратоны  сол қолдың білегімен  жасап ойнайды, бірақ, вибратоны  білекпен де келтіруге болады, әсіресе, жоғары және қос ноталарды  ойнаған кезде.

Виотти:
Бұл тәсіл де  мартледен пайда болған. Акцентпен белгіленетін күшті бөлік арқылы екінші орынға жылжытылған бір жаққа орындалатын  мартленің екінші штрихы.

Сотийе:
Спиккатоның ұсағы  сотийе деп аталады. Бұл ысқыштың ауырлығында  орындалатын ұсақ  штрих  (деташеден өндірілген). Ысқыштың шамалы  секіріп тұруына  мүмкіндік береді.Ол тек білек буындарымен орындалады.



2.3 Оқушының музыкалық тәрбиесі
Фразировка:
Әдебиеттің прозасын сөйлем деп атаса,  поэзияда тақпақтың бір жолын сөйлем дейді,  ал музыкада ондай сөйлемді фраза деп атайды. Әр музыка біркелкі ырғақтық әуеннен, әуендік гармониялық тоннан тұрады. Фразировка музыкалық  әуендердің (темалардың) әртүрлі формадағы зерттемесіне немесе  пассаждарына керекті бояулар  беріп, сөйлемді анықтайды.
Әдебиеттегі сөйлемдерді нүкте немесе үтірлер бөліп тұрады, ал музыкада бөлінбейтін біркелкі әуендердің сөйлемін фраза бөледі. Ол төрт, алты, сегіз және  одан да көп тактілерден тұрады да,  композитордың ойы мен ішкі сезімін білдіреді. Музыкалық фраза әдебиеттегі фразалар сияқты тек тұтас әуеннің бір бөлігін ғана құрайды. Фразаны есту, оны дер кезінде ойнап көрсете білу – ол орындаушы – музыкант үшін үлкен жетістік. Орындаушының мақсаты- музыкалық әуеннің тек берілген ноталарын дұрыс ойнап шығу ғана емес, ол бірнеше әуендік фразалардан тұратын, бір-бірімен тұтас ұйқастағы бір сөйлемдерді анықтап, ойнап көрсету. Шығарманы ойнау барысында фразаның қажеттігі өте зор. Дер кезінде дұрыс жасаған фразировка - ол дарындылықтың белгісі деп айтуға болады. Дұрыс ойнап көрсеткен фразировка- орындаушының орындау сапасының биіктігін көрсетеді. 

Оқушының шығармашылық ынтасын дамыту:
Оқушының өз ойы, өзінің шығармашылық ынтасы, ойнаған туындыға деген өзіндік көзқарасы болмаса, ол нағыз орындаушы-музыкант бола алмайды. Осы тұрғыда, педагог оқушымен күнделікті жұмыс жасап отыруы керек. Оқушыға қай шығарманы болса да, өз сана-сезімімен, өз бетімен музыкалық шығармашылық түсінігімен (интерпретацясымен) орындата білу, оған тәрбиелеу, дағдыландыру, педагогтың негізгі принциптерінің бірі. Сабақ кезінде орындалатын туындының  мінездемесі, стилі мен формасы, ырғақтық  ерекшеліктері жайлы оқушыдан сұрап тұрса, оның шығармашылық ынтасын  дамытып, ойын оятады.
Жаңа үйренетін шығарманың жартысын оқушыға өз бетімен талдап, үйренуді тапсырудың мәні өте зор. Бұл оқушыға деген үлкен сенім және ол берген бір пьесаны қалай талдап, қандай дәрежеде орындай алатынын көрсетеді.
Оқушының жалпы орындаушылық мүмкіндігін өсіруде оның есту, есте сақтау және музыкалық ырғақтан ауытқымау қабілетін жетілдіру жағына да аса назар аударылуы керек. Өйткені, орындаушының дарындылығы  дегеніміз- осы үш мәселеге байланысты болады.
1) Оқушының ойы, арманы, қиялы. Қайсы оқушы болса да атақты әртіс, өнер қайтаркері болсам деп армандайды, соған  талпынады. Дегенмен, педагог ол болашақта кім болып шығады, оның міндеті мен борышы не екенін   түсіндіріп, бағыт сілтеуі керек.  Оқушы өзінің аспаптық өнерімен тыңдаушыларына эстетикалық нәр беретін музыкант – орындаушы, шәкірт даярлаушы болашақ оқытушы-ұстаз екендігін түсінуі керек. 

2) Оқушының қабілеттілігі. Қабілет дегеніміз оқушының ұғымталдығы, зеректігі, алғырлығы. Қабілетті оқушы ұстаздың берген сабағы мен көрсеткенін, үйреткенін тез ұғып, дәл игереді. Оның есту қабілеті, музыкалық сезімталдығы, шығарманың стилін, мінездемесін іштей сезіп түсіне білуі-оқушының дарындылығын көрсетеді.
Демек, нағыз орындаушы-музыкант болу үшін, әрі қабілетті, әрі дарынды болу керек. Қабілеттілігі мен орындаушылық ерекшелігімен көзге түскен оқушыны дарынды деуге болады. Дарындылық-орындаушының алдына қойған мақсатына жеткізетін қабілеттілік.
Ал, орындаушылық шеберлік- аспапты игеруде алған білімінің жемісі. Бірақ, оқушы қанша қабілетті, дарынды болғанымен, оны дұрыс қолданбаса, еңбектенбесе, жақсы нәтиже шықпайды. Сол себептен, педагог оқушыны еңбекке өз бетімен жұмыс жасауына үйрету керек. Еңбексіз қабілеттің дамуы мүмкін емес.
Оқу жүйесінде оқушылар үшін ең жауапты кезең - мамандық бойынша емтихан тапсыру. Емтихандар әр тоқсанда өтеді. Емтихан кезінде педагог оқушының тек тапсырмасын орындағанын бағаламай, оның жеткен жетістігін, орындаушылық қабілетін, басқа да музыкалық сабақтарға қатысуын, мінездемесін, тәртібін, сабаққа деген көзқарасын әңгімелеп, бағалап отыру қажет.
Дайындықта кейбір оқушылар өз ынтасын білдіріп, өздері ұнаған шығарманы (көбіне техникалық жағынан күрделі) таңдап, «осыны ойнасам қалай қарайсыз?» -деп тұрады. Ондай оқушыны қолдап тұрған дұрыс. Мұндай шығармалар сана-сезімін оятып, техникасының өсуіне ықпалын тигізеді.

Оқушының музыкалық есту қабілеті 
1) Музыкалық есту қабілеті - бұл жоғарыда айтқан туа біткен немесе өндірілген есту  қабілеті,  бірақ ол музыкада  қолданылатын  секундына 16-дан 4000 тербеліске дейін түрлі денелердің біркелкі  ұдайы тербелістерді  арнайы қабылдайтын  есту қабілеті. Осыдан да оның  аты-музыкалық қабілеті. Музыкалық есту қабілеті  бар адам өзі естіген  музыкалық естіген  музыкалық дыбысын аспапта  ойнау немесе дауыстап айтып бере алады. Музыкалық есту қабілеті жоқ адам музыкалық дыбысты естиді, бірақ ол айтып бере алмайды.
2) Музыкалық есту қабілеті - бұл абсолютті емес, қатысты. Қатысты есту  қабілетінің жүйелі  немесе бір мезгілде алынған  екі дыбыс арасындағы  жоғары дыбысты  қатынасты белгілейді. Абсолютті есту  қабілеті алдын ала берілген белгілі бір  дыбыстан шықпай  абсолютті  мәндегі бір  немесе бірнеше  дыбыстарды белгілейді. Мысалы:  адам фортепианода алған  ре дыбысын естиді,  клавишаға қарамастан ол бұл дыбысты атайды. Абсолютті естудің қатысты естумен   байланысты кездейсоқ, музыкалық есту  қабілеті үшін қажетті емес.  Мұнымен, мынадай жағдайды түсіндіруге  болады, абсолютті  есту қабілеті бар музыкант - орындаушы  қатысты таза ойнамайды; абсолютті есту  қабілеті бар бола тұра ол нашар, қатты естуге ие. Басқа жағынан  алғанда абсолютті  есту қабілеті бар композитор  тамаша  музыка шығара алады:  абсолютті есті қабілеті болмаса да оның жоғары дамыған қатысты  естуі бар. Бірақ бұл ерекше  жағдай болғанмен де  абсолютті есту  қабілеті бар музыкант-орындаушыға немесе композиторға  сөзсіз қажет музыкалық есту емес. 
3) Музыкалық есту қабілеті  бар адам жалғыз  музыкалық дыбысты,әуендік арақашықтықты және аккордтарды  айтуды ғана білмеу керек, әрі дыбыстың сәйкестігін танып білуі жөн. Мысалы, аспаптарда  алынған гармониялық  арақашықтықтар мен аккордтар.
4) Музыкалық есту қабілеті ішкі және сыртқы болады. Сыртқы есту-қабылдайтын, ішкі- жаңғыртатын (ойша немесе шынайы). Басқа сөзбен айтқанда, шынайы  дыбыстың пайда болуына  естудің серпілісі  сыртқы есту қабілеті деп аталады; керісінше нотаға бір қарағаннан немесе оларды ойша елестеткеннен  көрініс болады. Есту қабілетінің екі түрі де (сыртқы және ішкі) асылында бірыңғай  музыкалық естудің  екі жағы болып табылады: орындауда ішкі  есту қабілеті  бір сәтке берілген дыбысты (шынайы және елестетуден)  жаңғыртуға жол салады.
5) Музыкалық есту қабілетінің  маторикамен үйлесіп,  басты рөл атқару керек. Тек әбден үйлестіруде  музыкалық есту қабілеті  өміршең болады, ал дауыс ырғағы-мәнерлі таза. Ондай болмаса музыкалық есту қабілеті  практикалық  мәні жоқ қабілеті практикалық мәні  жоқ абстрактілі, дауыс ырғағы  нашар болады.
6) Музыкалық  есту қабілеті өзінің алғашқы дамуында бірыңғай жалпы естуге  байланысты болады, бірақ өзінің дамуынан кейін, яғни міндетті  сыртқы  тітіркенгіштерді (дыбыстарды) қажет етпейтін ішкі  есту қабілетінің болғаннан бастап ол  жалпы естуге тәуелсіз  болады.
7) Музыкалық есту қабілеті ұғымына музыканттың өзімен  өндірілетін және сырттан қабылданатын дыбыс сапасын саралау  қабілеті.
8) Дамыған музыкалық есту  қабілетінің музыкалық  орындалуының техникалық  жағына басшы рөл атқара отырып , бір мезгілде орындаудың  эмоционалды жағына   бағынып, аспапта  немесе дауыстап  айтылатын музыкалық ойдың  ырғағы және жоғары дыбысталу жағы бақылайды.
Тек орындаушы ғана емес, компазитор да  абсолютті естудің жоқтығынан қиналмайды. Өз бетімен музвкалық есту  қабілеті деп есептеу керек, сонымен бірге орындаушы дыбысты іске асырудан бұрын алдымен бұл дыбысты психикалық  (ойша) елестетеді. Бұл процесс саналы емес түрде жүзеге асады. Музыкалық есту қабілетімен  маторика қарым-қатынасында  есту қабілеті  маторика қарым-қатынасында  есту қабілеті  маторикадан басым түседі (басты рөл атқарады). Есту қабілеті  бойынша ойнау жүзеге асады. Есту қабілеті әуендік, гармониялық, понифолиялық және  тембродинамикалық  деп бөлінеді. 
Музыкалық ырғақтар:
Ырғақ және фрғақты қозғалыстар деген не? Ырғақ- бұл бір немесе басқа құбылыстың бір уақытта біркелкі қайталануы. Яғни, бір уақытта біркелкі қайталанатын қозғалысты біз ырғақты  қозғалыс деп атаймыз.
Ырғақ-бұл кез-келген қозғалыстың өмірлік тынысы, яғни қол жұмысы мен ой жұмысы. Сондықтан әрбір адам өзінде ырғақ сезімін дамыту керек. Музыкалық ырғақтың өміршеңдігі неге тіреледі? Бәріміз білеміз,ырғақ музыкадабасым мәнге ие. Сонда да шегіне жеткен және математикалық нақтылыққа ұласқан ырғақ музыкалық шығармаларды  орындағанда шығармашылық көзін қуартады. Кейде музыканттар бұны есепке ала отыра  музыкалық шығармаларды орындауда бос  ойнау арқылы  ырғақты бұзады, бірақ бұл тәсіл орындаушыға  көмектеспейді: керісінше, ең жаманы –орындауда ырғақтың жоқтығына әкеледі.
Егер біз нағызөнерлі музыканттардың орындуының ырғақтық жағына көңіл аударсақ, онда бізге олардың  орындауының ырғақтығы  әрі бос, әрі нақты болып көрінеді.Бұл тірі ырғақ, өнерлі музыканттың шығармашыл ойын іске асыру тәсілі. Кез-келген ырғақтың  ерекшелігі, соның ішінде, музыкалық ол математикалық  есепке тез беріледі. Бұл музыкалық ырғақтың оң және теріс жақтары. Оның оң жағы – математикалық  есеп ырғақ нақтылығын  сезінуді дамыту  тәсілі болып қызмет ете  алады. 
Теріс жағы-математикалық есепті ұдайы  пайдалануда-ол музыкалық ырғақты нағыз сезінуді оятпай жай ғана дағды болып қалады. Ырғақты сезіну, естуді сезінудегідей ішкі және сыртықы болады. Сыртқы сезім-қабылданатын; ішкі – жаңғыртатын. Сондықтан орындаудың ырғақтағы ішкі және сыртқы болады. Егер ол сыртқы  шарттар немесе құралдарға байланысты болса (дауыстап санау, аяқ-қолды соғу,дирижерлік ету) және егер музыкант музыкалық дыбыстарыды біркелкі орналастыру үшін тек осы сыртқы құралдарды басшылыққа алса, онда оны тек сыртқы ырғақты  сезетін адам деп қараймыз. Сөйтіп, музыкалық ырғақ сезімін дамыту  келесі жолмен жүру керек: 
1-ші саты –сыртқы ырғақта  математикалық есепті  пайдалану; 
2-ші саты- уақыт бірлігін  іштей сезінуді дамыту;
3-ші саты – музыкалық форманы бөлу ретінде қарап, такт сезімін және оның мазмұнын игеру;
4-ші саты- музыкалық формаларды сезіну және жаңғырту.

Еске сақтау және жаттау:
Есте сақтау қабілеті (память) педагогика мен психологияның  ең күрделі және актуалды  мәселерінің бірі. Адамның еске сақтау  қабілетінің қалыптасып даму процесі көп жылдар бойы ғалымдармен зерттеліп келеді. Жалпы психология-еске сақтау қабілеті қоршаған әлемді дәлме-дәл көрсетеді дейді. Адамның еске сақтау қабілеті – оның ақыл-ойымен жасампаздық, ұғыну мағынасын беретін  сипаттама. Ғалым психологтардың айқындауы бойынша, еске сақтау қабілетін адамның интеллектуалды, тұрмысты жұмысымен, мамандығымен және жаттаудың тез әсерленгіш сезімімен (эмоционально) байланыстырады.
Еске сақтау қабілеті-адамның ой-өрісіне, білімділігіне, білімдарлық (эрудициясы) пен жан-жақтылығына  байланысты болып келеді. Жаттау процесі ғалымдардың пікірі бойынша  екі топқа бөлінеді: 1) өз бетінше, еркін (произвольные) және 2) еріксіз (непроизвольные).
Еркін, өз бетінше жаттау-адамның өз алдына қойған мақсаты, мысалы шығарманы жаттап алудың  іске асырып,орындауы. Ғалымдардың ой-пікірі бойынша,бұл еркін жаттау-ең нәтижелі, қолайлы болып келеді, өйткені ол адамның ақыл ойымен байланысты және жаттау-тиімдірек болады.
Ал еріксіз еске сақтау-жаттауды былай түсінуге болады: жаттау барысында адам өз алдына ешқандай міндет пен  мақсат қоймағаны. Бірақ, еріксіз жаттаудың үлкен өндірістік(практикалық) белгісі бар және  де оның орындаушылық  пен тұрмыстық рөлі де айтарлықтай.
Жалпы еске сақтау қабілетінің заңдылығы музыкалық еске сақтау принципіне де  келеді.  Музыкалық еске сақтау- ол адамның өз бетінше шығарманы жаттап, сана сезіміде сақтап, кейін музыкалық материалдарда қолдануы.Орындаушы-музыкант пен педагог үшін  еске сақтау қабілетінің мағынасы өте зор, өйткені жатқа ойнау  оқушыға бостандық пен ашық, көркемдік образды  бейнелеумен ойнаған шығармаға өзіндік көңілі мен көзқарасын туғызады.
Жалпы жатқа жаттау процесіне  аса дарынды музыканттар ерекше көңіл бөлетін. Мысалы, И.Гофманның пікірі бойынша  «еске сақтау қабілеті орындаушыға шығарманы орындау барысында үлкен бостандық береді».
Музыкалық еске сақтау қабілеті бірнеше топқа бөлінеді: құлақпен есту (слухо-образную), моторлы-қозғалыстық  ( двигательно-моторную), тез әсерленгіш (эмоциональую) және көзбен жаттау (зрительную). Музыканттар үшін аталмш құлақпен есту, тез әсерленгіш және көзбен жаттау атты  еске сақтау қабілеттерінің  болуы өте маңызды. Музыкалық репертуарды жатта үшін  қисынды ( логическая память)  еске алу немесе жаттап алудың  мағынасы да өте зор.
С.Е. Фейнбергтің ойынша: «Музыка өз алдына толған қисын». Қисынды жаттауға адамның ой-өрісі, сезімі,  музыкалық анализ жасауы және оларды қосып салыстыруы кіреді. Оқушының ой-өрісі  әрдайым шығарманың қисынды (логикалық) дамуында болуы тиіс. Туындының гармониялық элементтері музыкалық дамудың қисындысын анықтайды.

Нотаны бірден оқып үйрену:
Нотаны бірден оқуды оқушыға қол қойылымдарын қалыптастырып, отырысын жөндегеннен кейін барып бастаған нәтижелі. Бұл кезде оқушы ноталарды, оның белгілері мен үлгілерін әрі қарай жәй екпінде, ырғақты мұқият санап ойнауы керек. Негізі шығарманы бірден оқып, ойнау барысында гармониялық үндестікті бұзбай, аппликатуралық ерекшеліктерін өзгертпей, берілген екпінін сақтап, керекті мінездемеге, компазитордың ойына сай орындауға тырысу қажет.
Жалпы шығарманы бірден оқып үйренуге, ұстаз тарапынан арнайы уақыт бөлінуі тиіс. Сабақ кезінде бірден жаңа этюдтерді, жеңіл-желпі кішігірім пьесаларды беріп үйреткен жөн. Бастапқыда шығарма қанша метрлік екпінде жазылғанын, неше белгілері бар екенін түсіндіріп барып ойнаған тиімді болады. Нотаны  бірден оқу үшін саусақтарын,  көздерін көп жаттықтырып,  әр сабақта екі-үш пьеса немесе этюдтерді ойнап шықса, бірте-бірте оқушының ойнау қабілеті де өседі.  Болашақта мектептен алған ойнау тәжірбиесі оркестрлерде қажет болады.

Оқушының үй жұмысын ұйымдастыру:
Оқушыға міндетті түрде үй тапсырмасы бріліп отыру керек. Әрбір оқушының жеке арнайы үй тапсырмасын жазатын дәптері немесе күнделігі болуы қажет. Онда ұстаз өтілген сабақты бағдарлай отырып, оқушыға келесі сабаққа дайындалып келіп, жетіспейтін кемшіліктрді жөндеу үшін, соның жақсы нәтижесіне жетуі үшін, үйге күнделікті сабақ сайын тапсырма беріп, оның орындалуын оқушыдан талар етіп, бағалап отыруы тиіс.
Үйде ата-ана  баласына берілген тапсырманы дәптерінен ашып қарап, оны дұрыс, ұқыпты орындауын үнемі қадағалап отыруы қажет. Тапсырманы орындату барысында баланы жалықтырып, шаршатып алмай, арасында ойын бөліп, жаттығулар жасатып немесе әуен айтқызу сияқты қарапайым тәсілдермен бастапқы кездерде орындатып отырған жөн.
Ұстаздың басты міндеттерінің бірі- оқушының үйдегі дайындығын ұйымдастыру. Үйдегі дайындық күнделікті болуы шарт. Бір күн демалыс болмауы керек. Алғашқы кезде  күнделікті дайындық оқушы үшін өте қиын тиеді. Сондықтан, оқушының көңілін  аудару үшін жеңіл меңгеріп, оның түсінігіне ыңғайлы тапсырмалар берген жөн. Үйдегі тапсырма аса ауыр болмауы керек. Оқушы тапсырманы орындамаған жағдайда, сол тақырыпты  қайтаплап, тереңірек түсіндіру ұстаздың үлкен міндеті. Оқушының үйдегі жұмысының орындалу барысын сабақ сайын сүрап, қанша уақыт және қандай тәртіппен дайындалғанын біліп отыруы керек.
Оқушының әр шығарма туралы өз көзқарасы, түсінігі болады. Ұстаз үшін мұны біліп отыру өте маңызды. Өз бетінше жұмыс істеуге оқушының жеке талғамы, өз бетімен ой-тұжырымы әрқашан оны  қолдп, жебеп отыруды қажет етеді. Оқушының ішкі сезімі, шығармашылық қабілеті үйдегі дайындық барысында айқын көрінеді. Сондықтан, үй тапсырмасын бергенде оқушының табиғи қабілетіне,  мүмкіндігіне, ой-өрісіне, талғамына аса назар аудару қажет. Оқушы мұндай мәселені ұғып алу керек- аспаппен үйде жұмыс жасау, ол өз алдына үлкен жұмыс, бұл құндылық жұмыс болашақта оқушыға бақыт, жанына ләззат әкелуі тиіс.

Үйдегі оқуды ұйымдастыру:
Үйдегі оқуды дұрыс ұйымдастыру-сөзсіз, оқушының жалпы дамуы мен табысты оқу процесіне ықпал етеді.
Бірінші сұрақ -  оқушының күн тәртібі. Мұнда негізгісі – демалудың дұрыс қиюласуы, мектеп сабақтарын дайындау және  музыкамен айналысу. Дұрыс қиюласу дегеніміз – оқушы ішкі қуатын аз жұмсау арқылы жақсы нәтижелерге жету. Бұл үшін сабақ түрлерін түрлендіру қажет. Жалпы білім беретеін мектептен келіп бірден үй тапсырмасын орындауға кіріспеу керек. Мектептен кейін түскі тамақты ішіп және кішкене дем алып музыкамен айналысу, содан соң, ұзілістен кейін – сабақтармен.
Мұның мәнісі  - музыкамен айналысқанда басты мектеп пәндерінен дем алады, сөйтіп оқу үшін «өнімділік» өседі. Назардың басқа арнаға ауысуы – белгілі бір мағынада жақсы демалыс. Әр оқушы үшін аптаның әр күніне айқын күн тәртібі болған жөн, сонымен бірге бұл кү тәртібін құруға көмектесу керек. Күн тәртібін құрғанда неге көңіл бөлу керек?
1) Жоғарыда айтылғандай оқытудың түрлерін кезектестіру.
2) Аспапта ойнауға қажетті сабақтар үшін күніне бөлінген уақыт саны мынадай:
Бастауыштар үшін – бірінші жарты жылдықта – 45 минут немесе 25 минуттан екір рет; екінші жарты жылдықта – 1 сағат немесе 30-35 минуттан екі рет және 1,5 сағатқа дейін.
ІІ-ІІІ сыныптар үшін – 2,5 сағат- 2  реттен кем емес;
IV-V  сыныптар үшін – 2 сағаттан кем емес;
VI-VII  сыныптар үшін - 2,5 сағат-  2 рттен кем емес.
Оқушы музыкалық мектептегі сабақта болған күндерден үйде ол аспапта аз дайындалады, яғни мектептегі оқуының күндізгі «рационына» кіреді. Міндетті шарты – күн сайын дайындалу.
3) Әр оқушы міндетті түрде таза ауада болу керек. Барлық кластар үшін ұқсас өрбуді жасау қиын, бірақ І-ІІІ сыныптар оқушылары күніне 2 сағат қыдыруы керек.
Оқу жүйесіндегі ата-аналардың рөлі:
Ата –аналар өз балаларының жетістігінде маңызды рөл ойнайды, егер де олар ұстазбен жүйелі қатынаста болып және үйдегі тапсырмаға тұрақты бақылау орнатса. Ата-аналар мүмкіндігінше ұстаздың клісімімен сабаққа қатыса отырып, педагогтың айтқан кемшіліктеріне назар аудара алады. Егер ата-аналарда қандай да бір сұрақ туындаса. Онда сабақ соңында ұстазбен жеке сөйлесуге болады. Ата-аналар әр сабаққа қатыса алмаса, онда оқушының күнделігіндегі үй тапсырмасымен танысып, оқушының өзінен сабақта не болғанын сұрап отырғаны дұрыс. Бір сөзбен айтқанда, әрдайым істің мән- жайын біліп отырып, оқушы өзінің жетістігіне ата-аналарының ықпалы бар екенін сезінуі керек.
Аспаптың күтімі:
1) Негізгі ойнайтын аспапты күтіп ұстау қажет. Оқушы қобызды қабына салып жүру керек. Оны жылы жерге немесе үйдегі жылу жүйесіне жақындатпауы жөн, өйткені аспап қатты кеуіп, желімі ажырап кетуі мүмкін.
2) Қыста күн суық кезде  аспапты жылы матаға орап жүру дұрыс, қобыздың суықтан да желімі (клейі)  ажырап кетуі мүмкін. Құлақ күйін жақсы ұстау керек, анда- санда канифольді құлақтарға жағып тұру қажет ( босап кетпеу үшін)
3) Аспаптың тиегі дұрыс қойылып, жылжып кетпеуі керек.
4) Ысқыш жақсы жағдайда  бұрандасы дұрыс жұмыс істейді, ал ойнамаған кезде бұрандасын босатып тұру  қажет.
Балаларға аспапты ұқыпты ұстауды, дайындалып болған соң, ысқышқа жағылған канифоль шаңы шанағындағы лакқа сіңіп кетпейтіндей сүртіп отыруды үйрету керек. Ойнап болғаннан кейін қылды босатып отыруды ұмытпау керек.


3.4 Шығармалармен жұмыс жасау

Гаммалар мен арпеджиолар:
Гамма бір октаваның маңындағы дыбыс қатары, бір дыбыстан екінші аттас дыбысқа шейін  тізбектеліп құрылған дыбыстар. Ол мажорлық және минорлық  болып келеді.  Негізгі музыкалық аспапта орындаушылар үшін гамма мен арпеджионың сабақта өтілуінің мәні өте зор.  Гаммалармен  жұмыс жасау көптеген   жаттығуларды талап етеді де, есту қабілетін дамытады.  Олардың оқу процесінде міндетті түрде ойнау керектігін оқушыларға жете түсіндіру-ұстаздың үлкен міндеті.  Гамма мен арпеджионы  игеру- оқушының   сол қолының жылдамдылығының  қалыптасуына,  саусақтардың  шапшаң жүруіне  әсер етеді  де, саусақтардың позициядан-позицияға көшуін жеңілдетіп, дыбыс алу сапасы мен  тазалыққа үйретеді.
Гаммаларды игеру-  оқушыдан көп дайындықты, дыбыстарды біркелкі ойнауды, айырықша шеберлікті  талап ететін оқу процесі. Негізі бұл жаттығулар шығармалардың  музыкалық фразаларын   дұрыс тауып, меңгеруге де септігін тигізеді.  Позициядан позицияға  ауысқан кезде аралық  дыбыстар бөлінбей, бір-біріне жалғасып  жатқандай әсер қалдыруы керек.
Оқушылар гаммаларды бірыңғай дыбыспен ойнаған кезде міндетті түрде дыбыстың сапасына, оның айқын, әрі таза шығуына аса көңіл бөліп, өзін-өзі қадағалап отыруы керек.
Гаммалардың штрихтары  күрделенген сайын, саусақтар да жылдам қимылдап, әр нотаны айқын, нық басып, тез ауыстырып тұруға әкеледі де шапшаң орындау дәрежесіне  дағдыландырады.
Гаммалар мен арпеджио қобызда ойналатын барлық тәсілдерді (штрихтарды)  жетік меңгеруге көп көмегін тигізеді. Әр түрлі тәсілдермен ойнау  қолдарды, білек буындарының жылдам қозғалыстарын  қалыптастыруға көмектеседі. Адамдар ертеңгі асты жібермей ішеді, сол сияқты қобызшылар да  білегін берілген тапсырманы жаттап үйренудің алдында уақытты босқа жібермей гамма мен арпеджиодан бастауы –өте тиімді де пайдалы.
Аталмыш жаттығулармен  жұмыс жасау тәсілі –оқушыларға шығарманы  нақышына келтіріп  ойнаудан басқа, музыкалық екпіндерді де  меңгеруге ықпалын тигізеді. Жалпы гамма мен арпеджионың пайдасы- оқушыларды төзімділікке, саусақтардың икемді қозғалысына және  ұстамдылыққа тәрбиелейді.
Қорыта айтқанда, қобызшыларға арнайы гамма мен арпеджио   оқулықтары   жоқ болғандықтан, қобызшы-ұстаздар скрипкаға арналған оқулықтарды  пайдаланады. Оқушыларға аспаптарды оқыту барысында гаммалар мен арпеджионы  көбірек беріп, олардың  түрлі штрихтарда  әртүрлі ырғақпен  орындауын ұстаз қадағалап отыруы керек. Гамма мен арпеджио  жаттығуларын Г.Григорян «Гаммы и арпеджио» атты кітабын  қарап көру керек.  Гаммадан басқа  оқушыларға  саусақтарын жаттықтыратын  кітаптардың бірі Шрадикт  «Школа беглости пальцев» деп аталады.   Бұл оқушылардың  күнделікті жұмысы болуы тиіс.
  
Оқушы дыбыс шығарудың машықтарына, ысқышты ішектен ішекке ауыстыруға  қол жеткізгенде, барлық ішектегі тетрахордтар  мен негізгі арақашықтықтарды  игергеннен кейін ғана гаммаға өте бастайды. Өйткені, мажорлы тетрахордтармен байланысты бір октавалы аса жеңіл  гаммалардан бастаған жөн; ре мажор, ля мажор,  соль мажор сияқты.
Содан кейін саусақтардың басқа да орналасуын игеріп,мысалы, бірінші және екінші саусақтар арасындағы жартылай тон, екі октавалы соль  мажорды ойнауға болады, кейін төменгі және жоғарғы  октаваларды біріктіріп ойнауға болады. Бастапқы кезеңде бір октавадағы гаммалармен  танысқан кезде, ең жеңіл,  қарапайым тәсілдермен бастаған дұрыс (деташе,легато).
Жоғарғы сыныпта аталмыш тәсілдер: мартле, спикатто, стаккатоны игеруге болады, егер де интонациясы мен позициядан позицияға көшуі оқушыға қиындық туғызбаса.

Этюд:
Этюд – француз тілінен аударғанда машықтану деген мағынаны білдіреді. Этюд өнерпаздың техникасының арттыруы мен шеберлігін шыңдауға өз көмегін тигізетін шағын шығарма. Оқу процесінде оқушыға этюдті көбірек берген дұрыс. Әр оқушының деңгейін қарайластырып, этюдтерді тиімді беру де баланың техникалық дамуына әсер етеді.  Сондай-ақ күрделі шығарма ойнаған кезде ысқыштың дұрыс пайдалануы, акценттер мен артикуляция жасауға және де фразировка жасап, шығарманың мінезін ашуға көмегін береді.

Күй:
Күй – атадан балаға мирас болып қалған біздің ұлтымыздың ұлықтайтын ерекше дәстүрі. Күйде қазағымыздың тарихы, мұңы, қуанышы т.б. құндылықтары жатыр. Қобыз күйлерімен қатар домбыра күйлерінің де өзіндік стильдік ерекшеліктері бар. Сол домбыра күйлерін үйрене отырып, қобызшының жаңа орындаушылық үрдісті айқындайтыны анық. 
Домбыра күйлерінде кездесетін кейбір штрихтар жәй шығармаларда кезікпегендіктен күйлерді оқушыға үйрету дұрыс болады. Жоғары тақырыптарда айтылғандай қобыз аспабында күйлер фортепианоның сүйемелдеуімен және жеке де орындалып жүр. Күйлерді ойнап, танып білу болашақ оркестр әртісіне де өз септігін тигізеді. 


Күрделі және ірі формадағы шығармалар:
Күрделі шығарманы ойнау кезінде бастапқы қиыншылдықтардың бірі- ол шығарманың біркелкі ойыны мен бөлек бір эпизодтарын ұғынып, оларды бір-бірімен байланыстыра ойнауы және де кездесетін әртүрлі амал-тәсілдерді орындау, әрі музыканың шығармашылық мазмұнын түсініп ойнауына байланысты.
Оқу педагогикалық процесінде жиі кездесетін оқиғаның бірі-ол оқушының техникасының бірқалыпты және дұрыс дамымағаны. Оқушы жақсы, оңай берілетін техникалық бір тәсілге көңіл бөледі де, қиындау, шықпайтын және көп жаттықтыратын тәсіл дамымай қалады. Мысалы, шығармаларда кездесетін пассаждарда стаккато тәсілін ойнаудың орнына, педагог легатомен ауыстырып қояды, сол сияқты сотийенің орнына деташе қолданылады.
Күрделі шығарманы ойнаған кезде оқушы өз ойынынан ләззат алу тиіс, өкінішке орай, көбінесе оқушылар концерттерде ойнаған жағдайда, тек қана қиын жерлерін ойнап үйреніп жатады. Мұндай нәрсе кездеспеу үшін, педагог күні бұрын концерттерде кездесетін техникалық тәсілдерді жаттығулар мен этюдтер беріп, алдын-ала бұл мәселені шешіп алуға тиісті. Тағы айтатын бір мәселе, ол шығарманың екпінін дұрыс, жазу бойынша орындалуы. Ол компазитордың берілген екінінде орындалмаса, онда бұл шығарма оқушыға сәйкес келмегені деп түсінуге болады.
Күрделі және ірі шығармаларды орындағанда оқушы эмоционалдық және физиологиялық жағынан да дайын болуы қажет. Өйткені, шығармалар көп уақыт алады да, оны тұтас түсініп ойнау, сағаларын белгілеп шарықтау жерін ойнап көрсетуге төзімділік пен шыдамдылық қажет.
Жаңа күрделі шығарманы берер алдында, композитордың қай дәуірде өмір сүргенін,оның шығармасының стилі, формасы, көркемдік образы жайында танытырып отырған жөн. Аудио және видео жазбалар болса, оны алдын-ала  тыңдаған жақсы нәтиже береді. Мұның бәрі-оқушының жан-жақты болуына, оның музыкаға деген қызығушылығын тудырады.
Педагог концерттер мен сонаталарда кездесетін қиын жерлерімен бөлек жұмыс жасап, оны қарындашпен белгілеп, жаттықтырып отыруы қажет. Оқушы фортепианомен қосылып орындағанда да педагог қадағалап отыруы тиіс.
Күрделі және ірі бағдарламалардың ең соңғы жұмысы-ол шығарманың орындаушылық интерпретациясы. Мұнда орындаушының шығармашылық бет-әлпеті көрінеді. Бұл кезде шығарманың көптеген суреттемелері және фразировкаларымен қоса, басқа да мәселелермен, мысалы: артикуляция, позициядан позицияға көшуі, таза дыбыс шығаруы сияқты міндеттері қосылады.

Оқушының өз бетімен дайындығын дамыту:
Оқушының оқу процесінде өз бетімен дайындалу жұмысы күрделі мәселелердің біріне жатады. Өйткені бұл мәселе бар оқу жүйесі бойынша көп уақыт алады. Педагогтың міндеті сабақ барысында оқушыға үйге берген тапсырманың   мақсаты мен міндетін жетік түсіндіруі, ал оқушының мақсаты- тапсырманы орындауы. Оқушыны қызықтырып, музыкаға  деген шығармашылық инициативасын ояту- педагогқа деген сенімін білдіріп, арттырады.
Бостандықпен,өз бетімен жұмысқа деген көзқарасы оқушыда ерте оянады. Ал оны дер кезінде дұрыс жолға қоя білу-педагогтың күрделі және керекті мәселесінің бірі. Өзіндік жұмыс тек қана БММ керек нәрсе емес, ол өмірлік қажетті жұмыс болмақ. Бұл жұмыс мектеп кезінде жүрмесе, қобызшы оны бітіріп, үлкен кәсіби жолға түскен жағдайда, оның репертуарларды толық өтіп меңгермегені, нотаны бірден оқи ала алмаса, оқушы музыка жолында аталмыш қиындықтармен кездеседі.

Сабақта педагог оқушыға музыкалық немесе техникалық мазмұнда қандай да бір ақыл-кеңес бергенде, оған оның принциптерін, әр бөлек жағдайда маңыздылығын түсіндіргені жөн. Педагогтың баланың алдына қойған мақсаты оқушыға түсінікті болып, оған жету жолдары жетік түсіндірілсе, оқушы өзі үй тапсырмасын күнделік дәптеріне жазып отырса, нұр үстіне нұр болар еді. Оқушының өз бетімен дайындалатын үй жұмысының міндетінің бірі – бұл қарындашпен жасайтын жұмыс. Оқушы шығармадағы кездесетін қиын жерлерін қарындашпен өзі белгілеп, соны дер кезінде  түзеп отырғаны жақсы нәтижеге әкеледі.
Шығармалармен жұмыс жасау-әр оқушының өзінің дарындылығына, ой-өрісіне және түсінігіне байланысты. Оқушы жасаған жұмыстың жемісін өзі  сезініп, құлақпен естуі керек.  Сонда ғана, оның қажымай жасаған еңбегі үлкен жетістік болып саналады. Мұндай жұмыс оқушының тәжірибе жинауына да көмектеседі. Қорыта айтқанда, оқушының педагогсыз өз бетімен жұмыс жасауды әдетіне айналдыру керек.
Қобызға арналған педагогикалық репертуарды таңдау
Болашақ қобызшы- музыкант даярлау үшін ұстаз балаға дұрыс репертуар таңдап беруі қажет. Бұл мақсатқа жету үшін, педагог мұқият және ыждағаттылықпен қарау керек. Алғашқы сабақтан бастап, ұстаз өз басына актуальді сұрақты қоя білу керек: баланың негізгі репертуары қандай болуы және оны қандай жолмен дамытып, күрделендіру. Әрине, әр оқу орындарында балаларға арналған арнайы оқу жұмыстары болу керек, мұнда берілген неше түрлі жанрларда жазылған материалдардың ішінен  педагог ең керектігін таңдап алу қажет. Оларға жаттығулар, гаммалар, этюдтер, кіші формадағы пьесалар және күрделі шығармалар жатады.
Осынша берілген музыкалық репертуардың бәрін балалар мектебінде оқып шығу мүмкін емес. Педагог берілген репертуарлар тізімін әр баланың өзінің мүмкіншілігіне қарай қажеттісін таңдайды. Ең бастысы, ол баланың техникалық мүмкіндіктерінің өсуіне, орындаушылық пен шығармашылықтың ашылуына және музыкалық ой-өрісі мен эстетикалық тәрбиеге бейімделуі үшін керек.
Репертуарды таңдау барысында ұстаздар ойланып, мұқият болу керек. Баланың орындаушылық өнерінің өсіп өркендеуі біркелкі болмайды. Әр оқушы өз бағытында, дарындылығына қарай өседі, сол себептен, балаға репертуар берген кезде оның дұрыс-бұрысы оқу процесінде ашылады.
Оқушыға берілген репертуар прогрессивтік болуы абзал, өйткені ол баланың жан-жақтылығын дамытуға ықпалын тигізеді. Бір жағынан, прогрессивтік дегеніміз, ол оның орындаушылық қабілетінен  қиындау түседі. Сонда ғана, оқушы көп дайындалып, алдына қойған мақсатына жетеді. Екінші жағынан- оқушының орындау мүмкіншілігін сәл қиындата түссе, бірақ мұның жақсылығынан гөрі, кері әсері мол. Неге десеңіз, мұндай жағдай баланың өсуіне көмкетескенімен, шығарманың мазмұнын, композитордың ойын дұрыс түсініп, жеткізе алмайды.

Берілген тапсырмамен жұмыс жасаған кезде, оқушы көбінесе, алдында ойнап кеткен жинактарына тірек білдіріп, жаңа техикалық қиындықтармен, штрихтармен танысады да, ол оның ары қарай өсуіне көмектеседі. Сол себептен, ұстаз бір жағынан ары қарай мүмкіншілігін, музыкалық ойын, бар потенциалын күні бұрын сезіп, екінші жағынан- берілген тапсырманы оқушы алып кете ала ма деген сұрақ қойып, оған оқу процесіндегі берілген тапсырмамен жұмыс жасап, өзіне жетпейтін сапасын толықтыру керек.
Тапсырма берілген уақытта, ұстаз әр оқушының  уақыт мөлшерін де қадағалауы керек, өйткені оқушыға шығарманы жаттау, техникалық өрістерімен, аппликатурамен, интонацияның тазалығымен жұмыс жасау жағынан өзіне ғана тән уақыт бөлінеді.
Балаға репертуар берілген жағдайда, оның тек жеке басындағы орындаушылық дамуына, музыкалық мәдениетіне қарамай, берілген репертуардың формасы мен мазмұнына да көңіл бөлу керек. Оқушының интеллектуалдық дамуына да қараған абзал.
Оқушының орындаушылық өрісін өсіретін шығармаларды бірте-бірте қиындатып берген жөн. Орындаушының техникалық өрісін өсіретін факторлардың бірі- саусақтардың шапшаңдылығы, алуан түрлі штрихтардың қолданылуы, позициядан позицияға көшуі, ысқыштың жылдамдылығы. Осының бәрі орындалған  кезде ғана, оқушы берілген тапсырманы ойдағыдай ойнап шықты деуге болады. Оқушының өз бетімен орындаушылық өнерінің дамуы,  техникалық қиындақтарды жеңуі, шығарманың ойы мен мазмұнын өзінің ішкі сезімімен жеткізе білуі- ұстаздың оқыту стратегиясын білдіреді.
     Кішігірім шығармаларды берген уақытта да, ол баланың артқа қарай жылжығаны деп санамау керек, керісінше, ондай пьесалар баланың өсуіне үлкен ықпалын тигіезді. Ұстаз балаға миниатюралық шығармаларды берген кезде, өзінің алдына не үшін бердім деген мақсат қоюы керек. Сонда ғана, мақсаты іске асырылады.
Мектепке келген балалар әртүрлі мінез-құлқымен, музыкалық қабілетімен, сабаққа деген үлгерімімен келеді. Ұстаз әр оқушымен тіл табыса алуы қажет. Дегенмен, жоғары білімі бар педагог дәрігер сияқты, әр дәріні белгілі бір ауырғанына жазып беретініндей, қобызшының репертуарын-этюд, соната немесе концерт болсын,  толық меңгеріп, жеке оқушының мүмкіншілігіне қарай таңдап беруі тиіс. Сол себептен, әр ұстаз жұмыс жоспарын алдын-ала жазып қояды да, оқушылардың мақсаты мен міндеттерін атап шығады.
Негізі қобызға арналған оқыту репертуарларын төрт топқа бөлуге болады: 
1) Техникалық шығармалар мен жаттығулар: саусақтардың техникасын машықтандыратын, есту қабілетін арттыратын, техникалық алуан түрлі тәсілдерді үйренетін және позициядан позицияға ауысу мен бір ішектен екіншіге көшу сияқты дағдылар.
2) Виртуозды шығармалар: оқушыдан арнайы екі қолдың техникалық  дайындығын, саусақтардың шапшаңдығын, неше түрлі скрипкалық фактураларды қолданатын және өз бетімен орындаушылық қабілетін көрсететін.
3) Музыкалық тәрбие беретін репертуарлар: былайша айтқанда  әртүрлі сипатта жазылған шығармалар-табиғатты суреттейтін, ассациативтік шығармалар, кантиленалық, би сипатына жазылған. Оларға романстар, поэмалар, менуэттер, полонездер,полька, жига, билер және де скерцоларды жатқызуға болады. Бұл аталғанның барлығы спецификалық - өз бетімен  орындаушылық мәнерлерді: стилистикалық акценттерді, вибратаны, жеңілдікті, дыбыс шығаруы әртүрлі, ойнақы, би сипаттарын білдіреді.
4). Әуезді, сазды (кантилена) шығармалар- қобызшылардың негізгі оқулық репертуарларын құрайды. Олардың ішінде жәй темпте лирикалық және терең ойдағы эмоциональді шығармалар.
   Аталмыш репертуарды орындау үшін саусақтардың  шапшаңдығынан басқа, нәзік, әдемі дыбыс шығаратын кантиленалық, жәй темпте ойнайтын шығармаларды берген дұрыс

